
Kangerlussuaq Uummannarlu pillugit § 37 naapertorlugu apeqquteqaammut 2019-
286-imut akissut

Asasara Hans Enoksen

Inatsisartut suleriaasianni § 37 naapertorlugu Kangerlussuaq Uummannarlu pillugit
Naalakkersuisunut apegqutegaateqgarputit. Apeqqutitit uannit akineqartussatut
innersuunnegarput. Apeqqutitit matuma kinguliani ataasiakkaarlugit allanneqarput,
akissummillu malitseqgarlutik.

1. Kangerlussuup Uummannallu talittarfittaarnissaanut suliat sumut killippat?
Akissut: Assinganik § 37 naapertorlugu apeqquteqaammut nr. 186-imut akissutiga
innersuussutigaara. Annerusumik ilassutissaganngilanga.

2. Kangerlussuup siunissaa pillugu Naalakkersuisut aammalu Qeqgata
Kommuniata suleqatigiisitaq pilersissimassaat, suliaat sumut killippat?

Akissut: Assinganik § 37 naapertorlugu apeqquteqaammut nr. 186-imut akissutiga
innersuussutigaara.

llanngullugu paasissutissiissutigisinnaavara, illersornissaqgarfiup Kangerlussuarmiinnera
pillugu suleqatigiissitap inerniliineri, suliamut ilanngunnegassammata. Folketingimut
ginersinissaq pillugu tamanna kinguartoorpoq.

3. Naalakkersuisut suliamut tassunga tunngasunik allanik taasariagakkaminnik
ilisimatitsissutissaqarpat?

Akissut: Suliassat pillugit innuttaasunut paasissutissiilluni, Uummannami
allagartarsualiisogarnikuuvoq.

4. Suna konto atorlugu Naalakkersuisut naatsorsuutigaat talittarfiliortogassasoq?
Akissut: Konto pingaarneq 87.73.12 "Umiarsualivinnut talittarfinnullu aningaasaliissutit”.
Neriuppunga qulaani allaggasuni apeqquteqaatitit akinegartut.

